
ABSTRAK

Tujuan kajian ini dilaksanakan untuk menilai sumbangan latihan industri terhadap
peningkatan kemahiran pelajar-pelajar Diploma Teknologi Maklumat di Politeknik. Tiga
kemahiran insaniah yang diskopkan iaitu kemahiran teknikal, kemahiran komunikasi dan
pengetahuan dalam bidang teknologi maklumat. Responden dipilih secara rawak iaitu 75
responden dari Politeknik Johor Bharu dan 28 responden dari Politeknik Tuanku Syed
Sirajuddin. Data dianalisis secara diskriptif menggunakan perisian Statistic Package of
Social Science (SPSS). Taburan min dan sisihan piawai digunakan untuk analisis kajian
ini. Berdasarkan kajian yang dijalankan, pihak industri telah menerapkan kemahiran-
kemahiran ini kepada para pelajar (skor min = 3.96). Tahap kemahiran komunikasi
pelajar juga menunjukkan berada pada tahap yang tinggi (skor min = 4.06) kecuali
sebahagiannya menunjukkan tahap penguasaan yang sederhana iaitu kemahiran
berkomunikasi dalam bahasa Inggeris (skor min = 3.17), pengetahuan pelajar dalam
bidang teknologi maklumat berada pada tahap (skor min = 3.97) dan kemahiran teknikal
pelajar berada pada tahap (skor min = 3.83). Bagi faktor demografi jantina tidak terdapat
perbezaan yang signifikan pengaruh jantina untuk ketiga-tiga kemahiran yang diterapkan.
Selain itu, kajian ini juga telah menggariskan faktor keberkesanan program latihan
industri mengikut keutamaannya. Secara keseluruhannya, latihan industri yang

dijalankan telah dapat meningkatkan kemahiran para pelajar.

ABSTRACT

Purpose of this study was performed to assess the industrial training in order to
increase skills of Diploma in Information Technology in Polytechnic students. There are
three scope of generic skill which are the technical expertise, communication skill and
the field of information technology knowledge. The respondents were selected
randomly and those are 75 respondents from Politeknik Johor Bharu and 28 respondents
from Politeknik Tuanku Syed Sirajuddin. Data was analyzed descriptively using the
software of Statistic Package of Social Science (SPSS). The mean distribution and
standard deviation were use for this study analysis. Based on the studies carried out, the
industry party had molded these skills to the students (mean score = 3.96). The student’s
level of communication skill is at the high level (mean score = 4.06), but a part of the
communication skill level show that the mastery in English communication skill is in the
medium level at (mean score = 3.17), students knowledge on the it field stands at (mean
score = 3.97) and the students technical expertise stand at the level (mean score = 3.83).
The demography factor for gender there is no significant gender for the three skills.
Apart from that, this study also had underlined the industrial training program
effectiveness factors according to the priority. In overall, the industrial training carried

out was able to increase the student’s skill.

BAB1I

PENDAHULUAN

1.1  Pengenalan

Perkembangan pesat teknologi maklumat dan komunikasi dalam abad ke-21
ini mengalami perubahan yang ketara, lantaran itu ia turut menuntut perancangan
sumber manusia yang sistematik. Fokus kepada kerjaya adalah sangat relevan
kepada pelajar. Ini akan memberi perspektif jangka panjang kepada pelajar serta
pihak universiti dapat memahami keperluan-keperluan sumber tenaga manusia yang

diperlukan oleh industri terutama dalam bidang teknologi maklumat dan komunikasi.

Bagi memenuhi kemampuan sumber tenaga manusia yang kompeten, Institusi
Pengajian Tinggi Awan (IPTA) merupakan salah satu tempat untuk melahirkan
sumber tenaga manusia yang terlatih dan mahir dalam bidang yang diceburi.
Lantaran itu ia dapat membantu kerajaan untuk memenuhi kehendak dalam sektor
awam dan swasta. Dasar tenaga manusia negara yang bertujuan untuk
mengurangkan pergantungan kepada pekerja asing menekankan kepentingan I[PT
tempatan dalam melahirkan guna tenaga negara bagi mengisi keperluan bidang
pekerjaan yang pelbagai, dengan memberi fokus kepada program-program pengajian

berasaskan sains dan teknologi serta program berbentuk sands-on.



(98]

Ramlee (1999), mentakrifkan pendidikan vokasional sebagai satu program
pendidikan dan latihan berasaskan kemahiran teknikal untuk melahirkan guna tenaga
profesional dan separa profesional. Mengikut Abdul Rahman dan Zakaria (1994),
sesetengah individu mengikuti program pendidikan teknik dan vokasional adalah
untuk menyediakan diri memasuki sesuatu pekerjaan. Ada juga individu yang
memilih pendidikan vokasional sebagai satu cara untuk mengetahui tentang
pekerjaan tertentu dan kemudiannya menyediakan diri untuk meneruskan

persekolahan pada peringkat yang lebih tinggi dalam pekerjaan tersebut.

Tujuan utama pendidikan vokasional ialah untuk melahirkan tenaga kerja
mabhir di dalam pelbagai bidang pekerjaan yang sangat diperlukan oleh negara untuk
pembangunan. Menurut Abdul Rahman dan Zakaria (1994), peranan untuk
melahirkan tenaga kerja mahir telah dimainkan oleh beberapa agensi kerajaan seperti
Kementerian Pembangunan Keusahawanan dan Koperasi Malaysia mempunyai
Institut Kemahiran Mara, Kementerian Sumber Manusia mempunyai Pusat Latihan
Perindustrian, Kementerian Pertanian mempunyai Institusi Pertanian, Kementerian
Pelajaran Malaysia mempunyai Sekolah Teknik dan Kementerian Pengajian Tinggi
Malaysia Politeknik dan Kolej Komuniti. Pelajar-pelajar yang telah tamat
pendidikan teknikal dan vokasional daripada institutsi berikut boleh terus memasuki

pasaran kerja ataupun menyambung pengajian di institut pendidikan tinggi.

Pendidikan teknik dan vokasional yang efektif dapat membantu membentuk
pengetahuan sains dan teknologi dalam pekerjaan yang lebih luas dan lebih khusus
dalam kecekapan profesional dan kemahiran pekerjaan. Selain itu, pendidikan
teknik dan vokasional juga dapat membentuk pengetahuan dan kemahiran yang
membantu pekerja lebih responsif kepada kehendak pasaran semasa dalam negara di

samping bersaing dalam ekonomi global (Zakaria, 2004).

Menurut Zakaria (2004) lagi, pada masa sekarang pekerja separa profesional
atau mahir merupakan golongan tenaga buruh yang amat diperlukan untuk
pembangunan negara. Golongan ini merupakan golongan daripada bidang teknik
dan vokasional yang berkemahiran tinggi. Dalam kertas kerja tersebut, 75 peratus

majikan menyatakan keadaan yang teruk dalam pengambilan pekerja. Ini kerana



kekurangan pekerja yang mempunyai kelayakan kemahiran untuk memenuhi

kekosongan jawatan.

Menyedari pentingnya usaha-usaha pembangunan sumber manusia dalam
sektor awam, Dasar Latihan Sumber Manusia Sektor Awam telah ditetapkan iaitu
setiap anggota perkhidmatan awam perlu melengkapkan diri dengan sikap,
kemahiran dan pengetahuan yang bersesuaian, melalui program pembangunan
sumber manusia yang terancang yang berteraskan pembangunan kompetensi dan

pembelajaran berterusan (Jabatan Perkhidmatan Awam, 2005).

Latihan industri merujuk kepada latihan pekerjaan latihan pekerjaan di mana
seseorang akan mengaplikasikan pengetahuan teori mereka ke dalam bentuk
pekerjaan sebenar di luar sistem persekolahan bagi menimba pengalaman kerja.
Oleh yang demikian matlamat utama latihan industri adalah lebih menjurus kepada
mendedahkan pelajar terhadap alam pekerjaan yang sebenar bagi membolehkan
mereka memperolehi pengalaman kerja yang cukup berharga agar boleh

diaplikasikan di masa depan serta bersedia untuk berada dalam situasi yang sebenar.

Sumber tenaga manusia yang terlatih, berkemahiran dan mempunyai sikap
serta nilai positif akan dapat melaksanakan program pembangunan dengan cekap dan
berkesan. Oleh itu penyusunan struktur kurikulum institusi perlu dibuat agar selaras
dengan keperluan tenaga kerja yang dikehendaki. Lantaran itu, program latihan
industri mula ditekankan dalam kurikulum pendidikan teknik dan vokasional di
Malaysia pada tahun 1981. Tujuan utamanya adalah untuk merancang keperluan
tenaga kerja mahir yang dapat dilatih bersesuaian dengan kehendak industri ke arah
merealisasikan Wawasan 2020 (Wilson, 1989 dalam Khairiani Othman et. Al, 2001).
lanya selari dengan matlamat Pendidikan Teknik dan Vokasional iaitu membolehkan
pelajar meningkatkan potensi dan kemahiran menerapkan nilai-nilai kerja yang baik

dan sikap positif bagi melahirkan insan yang produktif dan berjaya.



Pelbagai pihak mengambil inisiatif untuk memenuhi kehendak mdustr masa
kini. Oleh itu, program latihan industri yang berterusan penting untuk meningkatkan
kemahiran tenaga manusia. Bagi tujuan tersebut, scharusnya sektor awam dan

swasta perlu bergabung tenaga untuk menyokong usaha ini.

Satu perkara yang penting bagi perlaksanaan pendidikan vokasional adalah
menawarkan latihan tenaga manusia untuk menghadapi cabaran yang luas bagi
persaingan ekonomi global dan perubahan teknologi (Chen, 2004). Oleh itu sumber
tenaga manusia akan bersedia dalam menghadapi arus peredaran zaman berteknologi
tanpa mengalami ketinggalan perubahan. Secara tidak langsung ia dapat

meningkatkan tahap keberkesanan sumber manusia.

1.2 Latar Belakang Masalah

Sebagai pusat yang berteraskan Pendidikan Teknik dan Vokasional,
Politeknik Kementerian Pengajian Tinggi Malaysia (PKPTM) turut
mengembelingkan usaha untuk menghasilkan graduan yang dapat memenuhi
kehendak pasaran kerja. Politeknik merupakan institusi pengajian tinggi yang
menawarkan pelajaran peringkat diploma dan sijil dalam pelbagai bidang
kejuruteraan, perakaunan perdagangan dan teknologi maklumat. Objektif
penubuhannya adalah untuk mengeluarkan tenaga kerja separuh profesional seperti

juruteknik dan eksekutif rendah (Kementerian Pengajian Tinggi Malaysia, 2004).

Sehubungan dengan itu, kurikulum yang mantap perlu diwujudkan selaras
dengan keperluan negara untuk menghasilkan graduan yang dapat memenuhi
kehendak pasaran kerja. Ismail Hasan (1987) menegaskan bahawa kelemahan dalam
kurikulum hari ini atau dianggap tidak lengkap adalah kerana belum berjaya
melahirkan tenaga pekerja mahir. Justeru itu adalah dirasakan perlu latihan praktikal

di industri dilaksanakan dalam jangka masa yang sesuai.

Program latihan industri merupakan program yang wajib dijalani oleh semua

pelajar politeknik. Pelajar yang mengambil jurusan diploma akan menjalani latihan



industri pada semester keempat selama satu semester di institusi kerajaan atau swasta
yang bersesuaian dengan jurusan yang diceburi (Kementerian Pengajian Tinggi

Malaysia, 2004).

Matlamat utama latihan industri sebagai komponen sesuatu program
akademik diwujudkan adalah untuk mendedahkan para pelajar kepada dunia
pekerjaan sebenar. Menjalani latihan industri pula merupakan salah satu syarat wajib
dalam penganugerahan sijil atau diploma di Politeknik Malaysia (Kementerian
Pengajian Tinggi Malaysia, 2004). Ini memberi peluang kepada pelajar-pelajar
untuk mempraktikkan segala teori yang dipelajari semasa berada di politeknik
apabila menjalani latihan industri di firma mengikut aktiviti yang dirancangkan

sesuai dengan kursus yang diikuti.

Dalam konteks latihan industri di politeknik, para pelajar akan diletakkan di
bawah pengawasan pegawai yang berkaitan di industri yang dikehendaki oleh
pelajar-pelajar tersebut. Pensyarah yang dipertanggungjawabkan akan mengadakan
lawatan ke tempat-tempat latihan industri yang terbabit untuk mendapatkan maklum
balas daripada pihak penganjur latihan industri dari semasa ke semasa (Unit Latihan

Politeknik Ungku Omar).

Langkah Politeknik dalam mendedahkan pelajarnya kepada industri dengan
menyediakan tempoh selama satu semester bagi kursus teknologi maklumat di sektor
awam dan swasta tertentu amat berguna. Masalah yang wujud pada masa ini adalah
sejauh manakah latihan industri memberikan sesuatu yang bermanfaat kepada para
pelajar apabila mereka menamatkan pelajaran kelak. Berdasarkan kajian Institut
Penyelidikan Pendidikan Tinggi Negara (IPPTN) 2004, Majlis Tindakan Ekonomi
Negara-Study on The Unemployment Situation in Malaysia 2003, Institute of
Economic Growrth UND 200, 1998 Anual Survey of Journalist & Mass
Communication Graduates University of Georgia mengatakan terdapat sepuluh
punca pengangguran graduan. Antaranya adalah berkaitan latihan industri iaitu
kurangnya latihan untuk persediaan pekerjaan. Kebanyakkan pelajar yang telah
menjalani latihan industri tidak dapat mengaplikasikan pengetahuan dan kemahiran

yang diperolehi semasa menjalani latihan industri. Ini adalah kerana kebanyakan



pelajar ditempatkan dengan bidang yang bersesuaian tetapi tidak diberi peluang

untuk melakukan kerja-kerja yang berkaitan dengan bidang yang diceburi.

1.3 Pernyataan Masalah

Program latihan industri merupakan satu program yang penting kepada para
pelajar khususnya dalam mempersiapkan diri ke arah suasana alam pekerjaan yang
sebenar. Namum begitu masih terdapat pelajar yang kurang berkemampuan untuk
melaksanakan tugas dalam pekerjaan apabila berada di alam pekerjaan. Terdapat
ketidak selarasan antara keperluan dan kehendak industri terhadap tahap kemahiran
teknikal pelajar. Daya saing industri bergantung kepada tenaga kerja yang
berpendidikan dan mempunyai kemahiran kerja berpasukan serta pengetahuan.
Industri menjangkakan setiap pelajar mempunyai kemahiran teknikal yang terkini
selaras dengan era perkembangan globalisasi. Justeru itu, kajian ini dijalankan bagi
mengenalpasti sama ada kemahiran teknikal, pengetahuan dan kemahiran

komunikasi bersesuaian dengan kehendak pasaran.

1.4  Persoalan Kajian

Bagi meneliti pencapaian yang diperolehi oleh pelajar, beberapa persoalan

kajian ditimbulkan iaitu:

i.  Sejauah manakah kemahiran teknikal pelajar setelah mengikuti latihan
industri?
ii.  Sejauh manakah pengetahuan yang diperolehi setelah mengikuti latihan
industri?
iii.  Sejauh manakah kemahiran komunikasi pelajar setelah mengikuti latihan
industri?
iv.  Adakah terdapat perbezaan signifikan pengaruh jantina terhadap

kemabhiran teknikal, kemahiran komunikasi dan pengetahuan?



1.5 Objektif Kajian

Bagi meneliti pencapaian yang diperolehi oleh pelajar, beberapa objektif

kajian ditimbulkan iaitu:

1. Mengenalpasti setakat mana kemahiran teknikal dikalangan pelajar
Teknologi Maklumat setelah mengikuti latihan industri.
il. Mengenalpasti setakat mana pengetahuan yang diperolehi setelah
mengikuti latihan industri.
ili. Mengenalpasti setakat mana kemahiran komunikasi pelajar setelah
mengikuti latihan industri.
iv.  Melihat pengaruh demografi jantina terhadap kemahiran teknikal,

kemahiran komunikasi dan pengetahuan.

1.6 Hipotesis Kajian

Terdapat tiga hipotesis yang digunakan dalam kajian ini aitu:

Hipotesis 1
H,, : Tidak terdapat perbezaan yang signifikan antara pengaruh jantina

terhadap kemahiran teknikal.

H,: : Terdapat perbezaan yang signifikan antara pengaruh jantina terhadap

kemabhiran teknikal.

Hipotesisi 2
H,, : Tidak terdapat perbezaan yang signifikan antara pengaruh jantina

terhadap pengetahuan.

H,;, : Terdapat perbezaan yang signifikan antara pengaruh jantina terhadap

pengetahuan.



Hipotesisi 3
H,; : Tidak terdapat perbezaan yang signifikan antara pengaruh jantina

terhadap kemahiran komunikasi.

Ha; : Terdapat perbezaan yang signifikan antara pengaruh jantina terhadap

kemahiran komunikasi.

1.7  Kepentingan Kajian

Kajian ini adalah untuk menilai keberkesanan perlaksanaan program latihan
industri dalam kalangan pelajar Diploma Teknologi Maklumat Politeknik

Kementerian Pengajian Tinggi Malaysia.

1.7.1 Bakal Graduan Teknologi Maklumat

Bakal graduan teknik dan vokasional khususnya di Politeknik Kementerian
Pengajian Tinggi Malaysia dapat menyiapkan diri dengan kemahiran teknikal
sebelum melangkah ke alam pekerjaan. Ini memberi pendedahan awal kepada
mereka tentang ciri-ciri kemahiran teknikal pekerja, kemahiran komunikasi dan

pengetahuan yang perlu dan diutamakan oleh majikan.

Secara tidak langsung memberi peluang kepada bakal graduan bidang
teknologi maklumat khususnya dari Politeknik Kementerian Pengajian Tinggi
Malaysia melihat dengan lebih jelas kehendak majikan dari aspek kemahiran
teknikal. Kajian ini akan menjadi platform untuk mereka melengkapkan diri dalam

kemahiran yang lebih tinggi.



1.7.2 Institusi Pendidikan Teknik dan Vokasional

Memberikan satu garis panduan kepada pihak industn latihan teknik dan
vokasional sama ada awam dan swasta khususnya Politeknik Kementerian Pengajian
Tinggi Malaysia untuk menilai semula kurikulum agar menetapi kehendak industri.
Dengan cara ini, pihak institusi akan dapat melahirkan tenaga kerja yang

berkemahiran dalam menjana keperluan dan kehendak industri.

1.7.3 Pibak Industri

Memberi satu impak yang berguna kepada pihak industri untuk menerima
sumber tenaga manusia yang bersedia untuk berada di alam pekerjaan dengan
dilengkapi komponen seperti kemahiran teknikal, kemahiran komunikasi dan
pengetahuan. Secara tidak langsung ia akan memudahkan pihak industri untuk
menjalankan segala perlaksanaan kerja serta akan menjimatkan kos untuk memberi

latihan setelah mendapat kerja.

1.8 Skop Kajian

Kajian ini hanya bertumpu kepada para pelajar Diploma Teknologi Maklumat
di Politeknik Johor Bahru (PJB) dan Politeknik Tuanku Syed Sirajuddin (PTSS).
Pengkaji hanya akan memfokuskan kepada tahap kemahiran teknikal pelajar dalam

bidang teknologi maklumat, pengetahuan dan kemahiran berkomunikasi.



1.9 Batasan Kajian

Pengkaji hanya akan mengkaji persepsi yang melibatkan pelajar kursus
Diploma Teknologi Maklumat, Politeknik Johor Bahru (PJB) dan Politeknik Tuanku
Syed Sirajuddin (PTSS). Golongan ini dipilih kerana mereka telah menamatkan sesi
latihan industri. Maka ini akan memudahkan pelajar tersebut untuk memberi
maklum balas yang sewajarnya kepada pengkaji. Oleh itu, dapatan daripada kajian
ini tidak akan menggambarkan persepsi keseluruhan pelajar universiti di seluruh

Malaysia.

1.10 Kerangka Konsep

Rajah kerangka teori ini diperolehi hasil daripada adaptasi kajian yang telah
dijalankan oleh Curtis (1992) dan Meor Saiful (2005). Berdasarkan kepada kerangka
konsep, Rajah 1.1 menunjukkan perhubungan antara penguasaan kemahiran teknikal
dengan pelajar Diploma Teknologi Maklumat Politeknik. Seterusnya kemahiran
teknikal diperolehi melalui proses pelaksanaan kurikulum. Pada akhirnya, graduan
yang keluar daripada Politeknik Kementerian Pengajian tinggi Malaysia mempunyai
pengetahuan kemahiran teknikal dan kemahiran komunikasi yang tinggi berdasarkan

keperluan dan kehendak pasaran semasa.



Pelajar

‘ Diploma
INPUT Teknologi
Maklumat

¢ Tempat 1. Kemahiran Teknikal

PROSES Latihan

2. Pengetahuan
] 3. Kemahiran Komunikasi
!
i A
3 !
e J
v
Graduan yang memiliki kemahiran
OUTPUT teknikal, pengetahuan, kemahiran
komunikasi yang memenuhi kehendak
industri

Rajah 1.1 : Kerangka Konsep Kemahiran Teknikal, Pengetahuan dan
Kemahiran Komunikasi Pelajar Yang Mengikuti Latihan Industri

(Adaptasi daripada pendekatan Curtis (1992) dan Meor Saiful (2005))




1.11 Definisi Istilah

Kajian i1 bertajuk “Latihan Industri Membuka Peluang Pekerjaan Kepada

Graduan Lepasan Politeknik Malaysia™.

1.11.1 Latihan Industri

Latihan industn 1alah latihan yang dilalui oleh pelajar di organisasi awam
atau swasta yang berkaitan dengan bidang yang dipelajari dalam jangkamasa yang
ditetapkan untuk mendapatkan pengalaman sebenar dengan mempraktikkan apa yang

telah dipelajan di institusi pengajian.

1.11.2 Peluang Pekerjaan

Merupakan ruang atau kesempatan dalam mendapatkan pekerjaan sctelah
tamat pengajian. Namum setiap individu tertentu mestilah memenuhi kehendak
sektor awam dan swasta tersebut untuk mendapatkan kerjaya yang diingini dalam

bidang teknologi maklumat.

1.11.3 Graduan Politeknik

Pelajar politeknik Diploma Teknologi Maklumat yang telah menamatkan
pengajian dengan sempurna serta memenuhi kehendak sektor awam dan swasta

dalam menyumbang ke arah penggunaan sumber tenaga manusia.



BABII

KAJIAN LITERATUR

2.1 Pengenalan

Sektor pendidikan mempunyai peranan yang penting bagi membentuk
generasi yang mempunyai pengetahuan dan kemahiran di dalam semua bidang
kehidupan. Maju dan mundurnya sesebuah negara bergantung kepada kemajuan di

dalam bidang pendidikan (Shahril, et al. 1999).

Menurut Rahmah Ismail (1996), daya pengeluaran buruh mempunyai
perhubungan yang positif dengan taraf pendidikan dan latihan. Kurikulum
pendidikan tinggi berfokus kepada penyediaan kemahiran kerja dan penguasaan
bidang pengetahuan yang luas bagi para pelajar yang akan memasuki pasaran kerja

dalam sektor awam dan swasta (Sufean Hussin, 1993).

Dalam pelaksanaan pendidikan teknik dan latihan vokasional, setiap
institusinya perlu mempunyai infrastruktur yang mencukupi dan berkualiti untuk
perlaksanaan kurikulum dan ko-kurikulum yang berkesan. Bagi pendidikan teknik
dan vokasional, perkara ini mungkin agak menyukarkan sedikit kerana kos
pendidikan teknik dan latihan vokasional adalah tinggi bagi infrastruktur serta
peralatan kejuruteraan yang canggih (Mohd Nasir, 2004). Salah satu usaha
menyelesaikan masalah ini ialah menghantar pelajar menjalani latihan industri di

organisasi yang mempunyai teknologi tinggi dan terkini.

Raduwan, et al. (1988) menakrifkan sebagai kegiatan yang dirancang oleh
sesebuah organisasi untuk meningkatkan pengetahuan dan perlakuan sosial selari
dengan matlamat organisasi. Dengan kata lain, latihan mencakupi sebarang kegiatan
yang bertujuan untuk mengajar kemahiran fizikal yang mudah hinggalah kepada
pembentukan dan perubahan sikap yang dapat menghasilkan perlakuan baru yang
sesuai dengan keperluan organisasi. Wan Azmi (1998), membuat kesimpulan
bahawa latihan bermatlamat untuk memperdalamkan, memperluaskan dan
meninggikan pengetahuan, mempertajamkan kemahiran dan mengubah sikap selaras

dengan kehendak, falsafah, nilai dan etika kerja.

Raduwan et al. (1988) juga merumuskan bahawa latihan mempunyai cin-ciri
yang tertentu iaitu satu proses pendidikan, mempunyai isi kandungan yang khusus,
mempunyai tujuan memberi kemahiran khusus dan berbentuk formal atau tidak

formal.

2.2 Peranan Latihan Dan Pendidikan Teknik Dan Vokasional

Berdasarkan kepada pakej latihan dari Australia, terdapat tiga komponen
yang disokong, iaitu pengesahan piawaian kompentasi industri, kelayakan yang
membolehkan dianugerahkan di dalam pake;j tersebut dan garis panduan penilaian
(Wheelahan dan Carter, 2001). Maka pelajar tersebut mempunyai kemampuan yang
tersendiri apabila berada di situasi kerja yang sebenar. Ini adalah kerana kurikulum
pembelajaran pelajar dikawal dengan kerjasama daripada sektor industri. Oleh yang
demikian ini dapat mengikut kehendak industri dengan mengetengahkan elemen

yang diperlukan oleh industri pada keadaan semasa.

Briggs (2000), mencadangkan penelitian penerapan dan keberkesanan bagi
setiap teknik pengajaran dan situasi pembelajaran. Analisis data pelajar bagi melihat
sama ada kepentingan cara pembelajaran dipengaruhi oleh umur, jantina dan etnik
atau kelompok. Ini adalah kerana terdapat perbezaan antara setiap pelajar dalam
menjalani teknik pembelajaran. Antaranya adalah, pelajar perempuan menunjukkan

keutamaan bagi strategi visual dan lemah pada keutamaan strategi kinetik.

Politeknik memainkan peranan yang penting dalam program latihan industri.
Peranan politeknik dalam hal ini terbahagi kepada dua pihak iaitu kepada pelajar dan
kepada organisasi tempat latihan atau industri. Dalam The Industrial Training
Handbook (2002), terdapat senarai peranan yang dilakukan oleh politeknik terhadap
industri iaitu menyediakan maklumat pelajar yang menjalani latihan industri di
organisasi yang terlibat. Politeknik juga membuat lawatan ke syarikat yang
berkaitan. Politeknik juga perlu memaklumkan perkara-perkara yang berkaitan
dengan program latihan industri seperti skop tugas pelajar kepada industri. Di
samping itu, politeknik juga harus mewujudkan hubungan yang baik dengan industri

yang terlibat dan menyelesaikan masalah yang wujud secara bersama.

2.3 Tujuan Latihan Industri

Secara amnya, latihan industri adalah bertujuan untuk memberi pendedahan
kepada para pelajar dengan suasana pekerjaan yang sebenar dan mempertingkatkan
kemahiran mereka. Pelajar yang menjalani latthan industri biasanya dinilai dari
aspek etika kerja, kecekapan kerja, kepimpinan, ketrampilan serta keberkesanan

komunikasi.

Menurut Mohd Fadly (2007), terdapat sepuluh aspek yang dinilai oleh

penyelia industri semasa pelajar-pelajar menjalani latihan industri, antaranya adalah:

. Personaliti kerja.
il Pembawaan dan penyesuaian.
1il. Komunikasi.
1v. Inisiatif.
v. Kesanggupan menerima tanggungjawab.
Vi. Kebolehpercayaan.
vii. Pengetahuan mengenai kerja.

Viii. Mutu kerja.
ix. Dedikasi.

X. Kepimpinan.

Aspek-aspek tersebut merupakan aspek yang dinilai semasa pelajar-pelajar
menjalani latihan industri dan ianya boleh menentukan sama ada pelajar berkenaan
lulus atau pun gagal dalam program ini. Penilaian yang dibuat merupakan salah satu
indikator untuk menentukan keberkesanan program latihan industri. Secara lazimya,
latihan industri mampu membawa satu nilai tambah kepada pelajar dari aspek ilmu,
kemahiran, nilai dan etika, perwatakan dan penampilan diri. Kualiti-kualiti ini
mampu memberi keyakinan dalam diri pelajar untuk mengaitkan segala ilmu-ilmu

teori yang dipelajari dalam situasi pekerjaan sebenar.

24 Objektif Program Latihan Industri Di Politeknik

Toohey dan Ryan (1996), menyatakan latihan industri juga dikenali sebagai
latihan praktikum, penempatan industri, program “sandwich”, pendidikan secara
kerjasama atau koperatif dan lain-lain yang berbentuk program pendidikan

profesional.

Secara umumnya latihan industri adalah bertujuan untuk memberikan
pendedahan kepada suasana pekerjaan yang sebenar. Tujuan ini adalah antara
objektif utama latihan industri diadakan di mana-mana institusi pendidikan dan
latihan. Ini turut dinyatakan dalam The Industrial Training Handbook (2002)
bahawa tiada cara lain untuk mendedahkan pelajar kepada pengalaman kerja sebenar
melainkan dengan mengikuti program latihan industri. Menurut Abu Sapian Suhana
(2003), antara tujuan latihan industri diadakan adalah supaya orang yang dilatih
mendapat pengalaman yang sebenar dalam menguasai dan mempraktikkan segala

konsep, prinsip, kamahiran dan nilai yang dikehendaki.



Objektif latthan industri yang telah ditetapkan oleh Unit Perhubungan dan
Latihan Industri politeknik Ungku Omar (PUO) ialah :

i.  Untuk memberi pendedahan kepada pelajar kepada alam pekerjaan
sebenar yang berkaitan dengan kursus yang mereka ikuti. Dengan itu
mereka dapat meluaskan pengalaman di samping memperkukuhkan ilmu
yang telah mereka perolehi di politeknik.

il.  Mengaitkan teori yang dipelajari di kelas dengan kerja-kerja praktikal.

ili.  Untuk memupuk keyakinan diri pelajar serta semangat kerjasama.

iv.  Membolehkan pelajar berinteraksi dan berkomunikasi dengan lebih
berkesan. X

v.  Menimbulkan kesedaran dan meningkatkan minat pelajar dari segi
pembelajaran yang akan mereka hadapi semasa semester akhir.

vi. Untuk mengeratkan lagi hubungan antara politeknik dengan syarikat
melalui latihan industri pelajar. Secara tidak langsung, syarikat boleh
membantu dalam penggubahan kurikulum politeknik sesuai mengikut

perkembangan teknologi semasa.

Objektif program latihan industri yang digariskan oleh Unit Perhubungan dan
Latihan Industri Politeknik Ungku Omar adalah selari dengan mana-mana politeknik

di Malaysia.

Manakala menurut Ahmad Zukni (2000), objektif latihan industri adalah
membolehkan pelajar mendapatkan kemahiran asas profesional seperti kemahiran
komunikasi, mendedahkan teknologi terkini, menghayati nilai etika profesion,

menigkatkan daya kreativiti dan menyumbangkan idea yang bernas.

Maka dapatlah dirumuskan bahawa latihan industri yang menjadi salah satu
pengisian dalam bidang pendidikan yang membantu menentukan dan meningkatkan
produktivit individu tersebut. Secara tidak langsung nilai tambah terhadap individu

akan berkembang selaras dengan persekitaran yang didiaminya.

2.5 Kemahiran yang Diperlukan oleh Majikan

Dalam persaingan merebut peluang kerja yang ada. Para majikan sekarang
memerlukan para pekerja yang mempunyai ciri-ciri k-pekerja atau pekerja yang
berpengetahuan. Ciri-ciri k-pekerja ini juga perlu diterapkan kepada pelajar-pelajar
yang menjalani latihan industri kerana ia juga mempunyai elemen kemahiran yang
diperlukan oleh pelajar untuk bekerja kelak. Antara ciri-ciri k-pekerja yang

diperlukan oleh pihak majikan pada masa kini adalah seperti berikut:

i.  Kesediaan untuk memasuki pasaran pekerjaan.

ii.  Pengetahuan teknikal.

iii.  Pengetahuan kemanusiaan.

iv.  Pembelajaran pembelajaran sepanjang hayat.

v.  Pengetahuan celik komputer.

vi.  Pengetahuan menyelesaikan masalah.
vii.  Pengetahuan kemahiran berfikir dalam pekerjaan.

vili.  Bermotivasi untuk bekerja.
ix.  Pengetahuan bebahasa Inggeris.

Xx.  Pengetahuan merancang dan mengurus aktiviti kerja.

Di dalam sesebuah organisasi, pekerja merupakan faktor pengeluaran yang
terpenting kerana pekerja merupakan penggerak utama organisasi. Tanpa pekerja
sesebuah organisasi tidak akan berfungsi dan seterusnya akan lumpuh. Oleh hal
yang demikian, para majikan mengambil langkah yang berhati-hati di dalam
pemilihan pekerja baru untuk menyertai organisasi mereka. Menurut Fitdler, B.
(2002), setiap organisasi memerlukan strategi tertentu untuk berjaya. Salah satu
strategi tersebut ialah pekerja organisasi itu sendiri kerana mereka merupakan aset

terpenting bagi organisasi.



Menurut Abdul Shukor Abdullah (1990), untuk mencapar matlamat ncgara
penindustrian dan sctanding dengan negara lain, tenaga kenja yang berkualiti duma

perlu didedahkan kepada tiga kemahiran benkut

1. Kemabhiran asas iaitu kemahiran membaca, menulis, sains, matematik,
komunikasi dan mendengar.
ii.  Kemahiran berfikir iaitu berfikir kreatif, membuat keputusan,
menyelesaikan masalah, mengetahui kacdah belajar dan ‘reasonming .
iii.  Kemahiran sosial iaitu mengurus din, sosial, berkomunikasi dan ‘self-

esteem .

Dengan adanya tiga kemabhiran ini, pelajar akan bersedia untuk dilatih
mencapai taraf dunia dan dapat berfungsi dengan produktif. Ciri-cin tenaga kerja
yang produktif bermakna ia telah mampu menangani ataupun menggunakan perkara-

perkara berikut dengan efisien, antaranya ialah (Abdul Shukor Abdullah, 1996):

1. Penggunaan sumber iaitu menggunakan masa, kewangan, alat, ruang dan
sumber dengan berkesan.

ii.  Kemahiran interpersonal iaitu bekerja dalam satu kumpulan, melatih yang
lain, memuaskan kehendak pelanggan dengan baik, membimbing,
berunding serta berkebolehan menyesuaikan diri dengan orang ramai.

iii.  Penguasaan maklumat dari segi mencari dan menilai data, menyusun dan
mengurus fail, mentafsir dan mahir menggunakan komputer.

iv.  Pemahaman sistem iaitu sistem sosial, organisasi dan teknologi dan mahir
dan segi memantau dan memperbaiki prestasi kerja.

v.  Penggunaan teknologi iaitu pengetahuan dari segi pemilihan dan
penggunaan alat, menggunakan teknologi untuk tugas yang spesifik serta

mengetahui kaedah penyenggaraan dan trouble shooting.

Selain itu, menurut Md. Zabid Abdul Rashid dan Samsinar Md. Sidin (1996),
majikan mempunyai kriteria-kriteria tertentu dalam memilih bakal pekerjanya.

Berikut merupakan antara ciri-cirinya:

i.  Kemahiran berkomunikasi.

ii. Kerja berpasukan.

iii. Kemahiran analitikal.

iv. Kemahiran menyelesaikan masalah.
v. Kreatif.

vi. Berkebolehan.

vii. Kepimpinan.

viii. Penerapan budaya.

ix. Kemabhiran pekerjaan masa.

Oleh itu, keterangan di atas jelas menunjukkan bahawa kriteria pemilihan
pekerja pada hari ini bukanlah bergantung sepenuhnya kepada status kelulusan
akademik seseorang graduan semata-mata. Segulung sijil atau diploma memang
diperlukan tetapi majikan lebih suka memilih individu yang mempunyai ciri-ciri
tambahan tertentu apabila mengambil seseorang graduan bekerja (Harvey, et al.,
1997). Laporan yang dikeluarkan oleh Department for Education and Employment
(DFEE) (1997) menjelaskan bahawa majikan selalunya menekankan tentang
kepentingan kemahiran asas bagi memastikan seseorang individu itu bersedia dengan

keadaan dan persekitaran kerja yang sentiasa berubah-ubah.

Kenyataan ini diperjelaskan melalui kajian yang dibuat oleh William dan
Owen (1997), yang mendapati bahawa kumpulan kemahiran yang biasa dikehendaki
oleh majikan terhadap graduan adalah terdiri daripada kemahiran komunikasi,
penyelesaian masalah, kemahiran personal dan interpersonal, bertanggungjawab dan

kemahiran berorganisasi.

Kajian ini disokong oleh dapatan kajian Noor Azizi, et al., (2001) yang
menyatakan bahawa graduan bukan sahaja perlu menguasai kemahiran asas dalam
akademik tetapi mereka mesti melengkapkan diri dengan kemahiran-kemahiran lain
yang tidak diajar sewaktu dalam kuliah di institusi pengajian tinggi. Bidang
perniagaan dan industri sentiasa memerlukan pekerja yang mempunyai kemahiran
untuk berfikir, mempunyai motivasi diri dan mempunyai keinginan untuk belajar

sepanjang hayat.

Rozien dan Jepson (1985) turut menjelaskan bahawa, kemampuan individu
untuk bekerja hingga mencapai kejayaan tidak kira sama ada bekerja secara individu
ataupun secara berkumpulan menjadi sebahagian daripada asas kemahiran yang perlu
ada kepada seseorang graduan. Harvey et al. (1997), menyimpulkan daripada kajian
mereka bahawa majikan menginginkan graduan yang mempunyai keyakinan diri
tetapi dalam masa yang sama mengetahui limitasi yang ada pada dirinya. Menurut
Harvey et al. (1997) juga, dalam satu kajian terhadap perusahaan bersaiz kecil dan
sederhana para majikan mengkehendaki graduan melakukan sumbangan awal apabila

memulakan pekerjaan.

Selain daripada itu, kemampuan untuk mengendalikan tanggungjawab dan
menonjolkan ciri kepemimpinan adalah kemahiran yang sentiasa menjadi perhatian
seorang majikan. Pada masa yang sama majikan mengharapkan pekerjanya mampu
memberikan perkhidmatan yang memuaskan hati pihak pelanggan. Sehubungan
dengan itu graduan Politeknik perlu mencapai kemahiran profesional yang terdiri
daripada kemahiran intelektual, kemahiran teknikal , kemahiran personal, kemahiran
interpersonal dan komunikasi dan kemahiran berorganisasi dan pengurusan

perniagaaan.

Syarifah Akmam Syed Zakaria (1996) menyatakan bahawa seseorang yang
mempunyai kemahiran yang khusus bukan sahaja boleh menjamin masa depannya,
malah kemahiran tersebut akan dapat menentukan peningkatan dalam sesebuah
organisasi tempat ia bekerja. Menurutnya lagi individu yang mahir boleh
mendapatkan pekerjaan dengan mudah kerana kemahiran dapat menjamin pekerjaan

seseorang dan boleh menentukan perkembangan seseorang dalam pekerjaan.



Melihat kepada pentingnya pekerja dilengkapi dengan kemahiran yang
secukupnya sebelum bekerja. Satu kajian telah dibuat ke atas para majikan yang
telah dibentangkan oleh Zakaria Kasa (2004). Hasil kajian berkenaan adalah
seperti berikut:

i.  75% menyatakan bahawa keadaan yang teruk dalam pengambilan

pekerja.
ii.  40% menyatakan pemohon tidak mendapat kemahiran yang mencukupi.

iti.  30% menyatakan bahawa pemohon mendapat kemahiran yang salah

untuk pekerjaan yang akan dilakukan.

Hasil kajian ini telah mengejutkan kita bahawa masih terdapat ramai bakal
pekerja tidak dilengkapi dengan kemahiran yang secukupnya. Jadi di sini pentingnya
latihan industri perlu dilaksanakan dengan berkesan agar ianya dapat memberi
manfaat kepada pelajar dan juga secara tidak langsung akan memudahkan para

majikan mendapatkan pekerja yang berkemahiran.

2.6 Faedah Latihan Industri

Atkinson (1993), telah mendefinisikan program latihan industri sebagai satu
usaha untuk meningkatkan peluang pelajar untuk mencapai kejayaan dalam hidupnya
menerusi pemberian kemahiran dari industri tertentu supaya pelajar dapat mengisi
kekosongan pekerjaan dalam pasaran dan memupuk kemahiran bersosial. Manakala
menurut Kartini (2001), secara amnya program latihan industri adalah bertujuan
untuk memberikan pendedahan kepada para pelajar berkenaan susasana alam
pekerjaan yang sebenar di samping untuk mendapatkan kemahiran untuk sesuatu
kerjaya yang diceburi dan untuk menghasilkan graduan yang berkualiti serta
profesional. Selain daripada itu, program latihan industri juga bermatlamatkan untuk
mendedahkan para pelajar dengan ilmu pengetahuan dan perkembangan teknologi

terkini agar mereka tidak ketinggalan dengan arus kemajuan dan pemodenan semasa.

Mernerusi pendidikan vokasional ianya membolehkan pelajar untuk membuat
latihan dalam kombinasi dengan tugasan pembelajaran. Secara tidak langsung
pelajar dapat mempraktikkan teori yang telah dipelajari dalam bentuk amali.
Pelbagai kaedah telah digunakan untuk menyediakan maklumat mengenai
penglibatan pelajar dalam latihan antara majikan dan pihak akademik (Velde, C. dan
Cooper, T. 2000). Semua institusi mengakui terdapat jurang kemahiran yang wujud
merentasi kepentingan dan kemahiran teknikal. Walau bagaimanapun, semasa
pelajar memfokuskan kepada kemahiran teknikal, pensyarah dan pekerja memberi
penekanan kepada kepentingan kemahiran dan kemampuan mereka (Mark et al,

2004).



Menerusi latihan praktikal ia dapat meningkatkan kemahiran generik
dikalangan pelajar itu sendiri. Di samping itu juga ia dapat memupuk semangat
bekerja dalam berpasukan. Menurut Mrak et al. (2004), antara kompenen penting
dalam keperluan kemahiran adalah kemahiran komunikasi, teknologi maklumat,
penyelesaian masalah dan kerja berkumpulan. Berdasarkan daripada komponen
tersebut pelajar mempunyai satu keyakinan diri apabila berada di sektor industri.
Maka secara tidak langsung ia akan menjadi satu nilai tambah terhadap pelajar

tersebut.

Kaedah pembelajaran ini mempersembahkan cabaran yang datang daripada
praktik pengajaran tradisional. Dalam menimbang pencapaian yang bermanfaat
daripada kaedah pengajaran, ia juga menimbang kepayahan dalam meningkatkan
kebertanggungjawab terhadap pelajar untuk menguruskan masa depan mereka

(Jones, 2003).

2.7 Hubungkait Teori dan Amali

Latihan vokasional memerlukan pengkajian umum bagi menentukan kualiti
latihan yang merangkumi elemen umum seperti pembangunan berteknologi untuk
menggantikan teknologi yang sedia ada. Maka pendidikan yang sedia ada harus
dipertingkatkan selari dengan perkembangan teknologi. Di samping itu pelatih perlu
mempelajari pendidikan teknikal berasaskan spesifik kerja (Fowler, 1998).

Isu vokasionalisme dapat diterangkan dalam tiga cara, pertama
memperkenalkan hasil pembelajaran yang diikuti, di mana menerangkan bagaimana
faktor demografi dan sosial menjejaskan peluang pekerjaan dan pemilihan kerjaya.
Kedua adalah merckabentuk latihan secara terperinci pada hubungan kerja dalam sesi
berkumpulan. Akhir sekali bekerjasama dalam sokongan bahan pembelajaran untuk

sesi pekerja (Wall dan Ottewill, 2000).

